Yeshua un Israelita; ta nos Berdat!!!

Yeshua a bisa e Israelitanan ku a Kere loke EL a bisa: ‘Si boso keda Fiel na
Mi Palabranan, i kontinuamente Obedesé Mi Ensenansa, Bibando di
akuerdo ku nan, e ora ey boso ta Mi Disipelnan di Berdat. Boso lo Konosé e
Berdat tokante di Salbashon i e Berdat lo hasi boso Liber for di kastigu di
pika.’ (Juan 8:31-32).

Konsagra nan pa medio di Berdat; Bo Palabra ta Berdat. Manera Bo a
manda Mi den mundu, asina Mi ta manda nan tambe den mundu (Juan
17:17-18).

Yeshua un Israelita; ta nos Berdat!!!

Ora Yeshua bisa Konsagra nan, esaki ke-men pone nan aparte pa Yehovah
Su Propdsito, hasi nan Santu. Ora Yeshua bisa keda Fiel na Mi Palabranan,
esaki ke-men kontinuamente Obedesé Yeshua Su Ensenansa.

E Berdat ta ku awor aki den 2021 Yeshua Su Enseinansa ta mas Bibu ku
nunka, dor di Su Disipelnan ku EL a manda den mundu. Yeshua a bisa bon
kla:"No pensa, no kere, no disidi ku Ami a bin pone un fin, anula of kita
Outoridat di e Ensenansa di e bukinan di e Lei of e Profetanan, al
kontrario Ami a bini pa asina Mi laga nan nifikashon Berdadero sali na kla”
Yeshua un Israelita; ta nos Berdat!!!

E Berdat ta ku Respet pa Senor; nos Redentor ta konsisti Berdaderamente
di Sabiduria i Disiplina, Fieldat i Humildat huntu ku Gratitut na Dios Tata.

E Término pa Gratitut na Hebreo ta hakarat hatov, ku literalmente ta nifika
“rekonosé e Bon”. Antd, esaki ke-men promé ku abo disidi di tin Gratitut
na Dios Tata, abo mester ta konsiente di e Bon ku ta bini di Dios Tata. Abo
mester Rekonosé e Bon, ku ta e prome paso nesesario pa ta Gradisido na
Dios Tata. Gratitut ta un ehersisio Spiritual, pasobra e palabra rais di
hakarat hatov ta nifika tambe Admiti, Konsenti, Konsedé ku tin algu Bon pa
abo por ta Gradisido na DjE.

Sabiduria den Hebreo ta nifika: abilidat, sabio, sabi, astusia, prudensia,
hasi sabi, sifa, eduka, instrui Sabiduria. Sabiduria di Dios Tata ta den
Obediensia; loke ta eksigi of demanda of rekiri di abo, Disiplina.

Disiplina ta nifika praktika loke e Lei i @ Mandamentunan di Dios ta
preskribi, asina abo por biba di akuerdo ku e Boluntat di Dios. Sin Disiplina
abo ta bin menospresia e Sabiduria di Dios Tata i sigi abo su mes filosofia.

Humildat ta referi na abo ku ta Honesto i tin Konosementu di e Berdat i ta
praktika ku Fieldat Dios Tata Su Palabranan, i kontinuamente Obedesé
Dios Tata Su Enseinansa. Hende ku tin Respet di SENOR i Humildat, ta hafa
komo rekompensa: Bida, Rikesa i Honor. (Proverbionan 22:4).

Sea Bendishona ku e Amor di Dios Tata; Yeshua Mesias
Un Fiel Sirbidé di Dios,

Remsly L Riley.

